Ծ Ր Ա Գ Ի Ր
Երևանյան 11-րդ միջազգային երաժշտական փառատոնի 

(2017 թ. սեպտեմբերի 11-ից հոկտեմբերի 27)

Ներկայացվող նախագիծը` 

«Երևանյան 11-րդ միջազգային երաժշտական փառատոն»
Կազմակերպող ընկերության անվանումը`

«Հայաստանի ազգային ֆիլհարմոնիկ նվագախումբ» ՊՈԱԿ
Ընկերության գտնվելու վայրը` 

Երևան, Մաշտոցի 46
Ծրագիր / բովանդակություն`
Փառատոնի մեկնարկը տրվել է 2007 թվականի սեպտեմբերին: Այն իրա​կանացվում է Հայաստանի Նախագահի Տիկնոջ` տկն. Ռիտա Սարգսյանի բարձր հո​վանու ներքո և ՀՀ մշակույթի նախարարության  աջակցությամբ: Փառատոնի գեղարվեստական ղեկավարներն են  Էդուարդ Թոփչյանը և Ալեքսանդր Չաուշյանը:


Նախորդ տարիներին փառատոնին մասնակցել են համաշխարհային երա​ժշտարվեստի այնպիսի անուններ, ինչպիսիք են Դայշին Կաշիմոտոն, Ջուլյա Ֆի​շերը, Իզաբել Ֆաուստը, Սթիվեն Իսերլիսը, Կոնստանտին Լիֆշիցը, Նատալյա Գուտմանը, Դիմուտ Պոպենը, Քրիստոֆեր Ուորեն-Գրինը:

Փառատոնն ավանդաբար անց է կացվել սեպտեմբեր-հոկտեմբեր ամիսներին՝ ազդարարելով նաև Հայաստանի ազգային ֆիլհարմոնիկ նվագախմբի համեր​գա​շրջանի տոնական բացումը: 

11-րդ փառատոնի շրջանակներում, որի մեկնարկը կտրվի սեպտեմբերի 11-ին,  կկայանա 13 համերգ: Փառատոնի ծրագիրը ներառում է ոչ միայն սիմֆոնիկ, այլև կամերային համերգներ, ինչպես նաև վար​պե​տության դասեր, որոնք կանցկացնեն փառատոնի մասնակից երաժիշտ-մենա​կա​տարները` հայ երիտասարդ երաժիշտ​ների համար: Սեպտեմբերի 24-ին կայանալիք համերգը նվիրված կլինի ՀՀ Անկա​խության տոնին: 
Փառատոնի շրջանակներում հանդես կգան անվանի երաժիշտ-կատարողներ Ալեսանդրո Կարբոնարեn (կլարնետ (Իտալիա), Ալեսիո Բաքսը (դաշնամուր (ԱՄՆ), Սուրեն Բագրատունին (թավջութակ (ԱՄՆ), Ազնա​վուրյան քույրերը, Անահիտ Չաուշ​յանը, (դաշնամուր (Մեծ Բրիտանիա), Ալեքսանդր Չաուշյանը (թավջութակ (Մեծ Բրիտանիա), Էլիսո Բոլկվաձեն (դաշնամուր (Ֆրանսիա/Վրաստան), Պավել Վեր​նի​կովը (ջութակ (Ռու​սաստան/Շվեյցարիա), Սվետլանա Մակարովան (ջութակ (Ռուսաս​տան​/Շվեյ​ցարիա), Հարթմութ Ռոդեն (ալտ (Գերմանիա), Կլարա-Ջումի Կանգը (ջութակ (Գեր​մանիա), Ալեքսանդր Մալոֆեևը (դաշնամուր, Ռուսաստան) ու դիրիժող Պոլ Էմանուել Թոմասը (Ֆրանսիա): Կկայանան նաև Ռուբեն Ահարոնյանի 70-ամյակին նվիրված հոբելյանական համերգը՝ Բորոդին քառյակի մասնակցությամբ, ինչպես նաև արգենտինյան տանգոյի երեկոն ու «Հակամարտող դաշնամուրներ» նախագիծը (պրե​միերա):

Նպատակ` 
Փառատոնի նպատակն է դասական երաժշտարվեստի ստեղծագոր​ծու​թյուն​ների` հայ և օտարազգի (մեծամասամբ` արևմտաեվրոպական և ռուս) կոմպո​զիտորների լավագույն գործերի համերգային կատարումների միջոցով դասական երաժշտության հանրահռչակումն ու պատշաճ մատուցումը, համաշխարհային երաժշտարվեստի գլուխ​գոր​ծոցները հայաս​տանյան ունկնդրին հասանելի դարձնելը: 

Միաժամանակ, այն միտված է տարածաշրջանում և երաժշտական աշխարհում փառատոնի դիրքավորման, ինչպես նաև Հայաստանի ու հայ մշակույթի վարկանիշի բարձրացմանը, ինչը վառ վկայությունն է փառատոնի մասնակիցների աշխար​հա​գրու​թյան ընդլայնումն ու հեղինակության բարձրացումը:

Ակնկալիքներ /արդյունքներ`

Փառատոնից ակնկալվող արդյունքներն են. դասական երաժշտության հանրա​հռչակումը, երաժշտասեր հանրության շարքերի համալրումը, փառատոնի հեղի​նակության բարձրացումը, Հայաստանի վարկանիշի բարձրացումը, հայաստանյան երիտասարդ երաժիշտ կատարողների մասնագիտական ունակությունների զար​գացումը՝ վարպետության դասերի միջոցով: 

Անցկացման վայրը` 
Արամ Խաչատրյան համերգասրահ

Անցկացման ժամկետը`
Սեպտեմբերի 11- հոկտեմբերի 27

